
«ՊԱՏՄԱՄՇԱԿՈՒԹԱՅԻՆ ԱՐԳԵԼՈՑ-ԹԱՆԳԱՐԱՆՆԵՐԻ ԵՎ ՊԱՏՄԱԿԱՆ 
ՄԻՋԱՎԱՅՐԻ ՊԱՀՊԱՆՈՒԹՅԱՆ ԾԱՌԱՅՈՒԹՅՈՒՆ» ՊԵՏԱԿԱՆ ՈՉ 
ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ 
ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն  
             ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
----------------------------------------------------------------------------------------------------------------- 

 
Հիմք ընդունելով «Պետական ոչ առևտրային կազմակերպությունների 

մասին» Հայաստանի Հանրապետության օրենքի 9-րդ հոդվածի 3-րդ մասը և 13-րդ 

հոդվածը, ինչպես նաև «Նորմատիվ իրավական ակտերի մասին» Հայաստանի 

Հանրապետության օրենքի 33-րդ հոդվածի 1-ին մասը և 34-րդ հոդվածը` Հայաս-

տանի Հանրապետության կառավարությունը    ո ր ո շ ու մ     է. 

1. «Պատմամշակութային արգելոց-թանգարանների և պատմական միջա-

վայրի պահպանության ծառայություն» պետական ոչ առևտրային կազմակերպու-

թյունը (պետական գրանցման համարը՝ 290.210.02888) վերանվանել «Հուշարձան-

ների և հնավայր-թանգարանների կառավարման ծառայություն» պետական ոչ 

առևտրային կազմակերպություն: 

2.  Սահմանել, որ վերանվանման հետ կապված ծախսերն իրականացվելու 

են «Հուշարձանների և հնավայր-թանգարանների կառավարման ծառայություն» 

պետական ոչ առևտրային կազմակերպության միջոցների հաշվին։  

3. Հայաստանի Հանրապետության կառավարության 2003 թվականի մարտի 

7-ի «Հայաստանի Հանրապետության կառավարության 2002 թվականի մարտի 6-ի 

N 202 որոշման մեջ փոփոխություն կատարելու և պետական ոչ առևտրային կազ-

մակերպություն ստեղծելու մասին» N 312-Ն որոշման մեջ (այսուհետ՝ որոշում) 

կատարել հետևյալ փոփոխությունները. 

1) ««Պատմամշակութային արգելոց-թանգարանների և պատմական միջա-

վայրի պահպանության ծառայություն»» բառերը փոխարինել ««Հուշարձանների և 

հնավայր-թանգարանների կառավարման ծառայություն»» բառերով. 

2) 6-րդ կետի «ե» ենթակետում «արգելոց» բառը փոխարինել «հնավայր» 

բառով. 

3) NN 1 և 2 հավելվածները շարադրել նոր խմբագրությամբ՝ համաձայն NN 1 և 

2 հավելվածների: 

4.   Հայաստանի Հանրապետության կրթության, գիտության, մշակույթի և 

սպորտի նախարարին՝ սույն որոշումն ուժի մեջ մտնելուց հետո մեկամսյա ժամ-

կետում ապահովել «Հուշարձանների և հնավայր-թանգարանների կառավարման 

ծառայություն» պետական ոչ առևտրային կազմակերպության օրենսդրությամբ 

սահմանված կարգով պետական գրանցումը: 

5. Սույն որոշումն ուժի մեջ է մտնում պաշտոնական հրապարակմանը 

հաջորդող օրվանից: 

